
Azaleko irudiak: Steve Paxton. Joy of Movement Center, Cambridge, Massachusetts, Janeiro 1978. Argazkia: ©Stephen Petegorsky //
Azkuna Zentroa - Alhondiga Bilbaoko eraikina



ARTE BIZIAK / MUSIKA URT. 17 (ostr.)

Lekuona

Break Fast Live

56



Lekuona artistak, berez diziplina anitzekoa izanik, Azkuna
Zentroa - Alhéndiga Bilbaon aurkeztuko du Break Fast Live
album berria, bideo-sorkuntzako eta dantza garaikideko
elementuak jaso dituen show minimalista eta sentsualean.
Elektro-pop kontzeptualeko proposamena ingelesez, ironiaz
eta kritika sozialez josia.

Roberto Calvo musikaria izan da ekoizlea Los Angelesen
nahastutako Break Fast Live album berri horretan;
Lekuonak proposamen sendoa ondu du:

llunetik argitara agertu, bere burua oparitzeko
eta besteekin topo egiteko. Ibilbide pertsonal
erakoa da; ezerezetik abiatuta bidaia osatu

du kontzientzia sozialera iritsi arte, bere burua
ezagutzean eta maitasunean zehar. Emaitzan,
likidoa eta solidoa nahastu ditu, hotza eta beroa,
gozoa eta gazia.

Musikagilea, kantaria, performerra, errealizadorea eta
ekoizlea, arlo guztiei heltzen die Break Fast Live horretan;
haren bigarren albumeko zuzenekoa da. Hor, Loser

eta Social Nerd singleak janaurrekoak soilik dira. Loser
doinuan sinte ilunak eta ahots grabeak darabiltza arrakasta
lehenesten duen gizartean porrota aldarrikatzeko. Social
Nerd lanean, ahots harmoniekin eta mugikorren soinuekin
jokatzen du, sare sozialak neurririk gabe erabiltzearen
parodia burutzeko.

Raul Santosek ekoiztutako (Najwa Nimri, la Shica) debuteko
diskoa izan zuen No Man’s Land (2014) haren ostean,

pop izarraren irudikatzeko jolasean jarraitzen du artistak,
nahiz eta haren proiektu berriaren biluztasunak maskararik
gabeko pertsonaia bat sortzera behartzen duen, ikuslearen
maila berean dardaraz hasten dena.

FITXA ARTISTIKOA:
Zuzendaritza:
Lekuona

Ahotsa:

Lekuona

Teklatuak :

Diego Perinetti

Bateria eta sekuentziak:
Marcel Selva

Koreografia:

Carla Diego

Performerrak:

Andrea Pérez, Violeta Wulff

Bideoa:
Lekuona

Fotografia:
Jerénimo Alvarez

